
PENYOKONG Perancis dan Portugal yang menyaksikan perlawanan terakhir peringkat
kumpulan F antara kedua-dua pasukan itu awal pagi semalam pasti gembira apabila pasukan
mereka layak ke pusingan kalah mati selepas ini.

Keputusan seri 2-2 dalam perlawanan kumpulan maut itu ‘pemurah’ dengan sepakan penalti
apabila Portugal dihadiahkan dua penalti, manakala Perancis mendapat satu sepakan yang
disempurnakan Benzema.

Penonton dari Malaysia juga tidak ketinggalan menyaksikan aksi penuh debaran Kejuaraan
Euro 2020 yang berlangsung di Puskas Arena Budapest, Hungary.

Suasana di dalam stadium yang meriah dengan
penonton - bebas dan seperti tiada lagi virus
Covid-19 adalah pemandangan yang amat
dicemburui oleh penonton di negara yang masih
terkurung di dalam rumah.

Penonton dilihat tidak memakai pelitup muka,
berhimpit-himpit dan suasana meriah adalah
pemandangan yang dapat dilihat di stadium negara
Eropah itu yang boleh memuatkan 61,000
penonton.

Untuk rekod, Hungary pernah dilanda gelombang ketiga pada Mac lalu apabila sebanyak
11,265 kes harian dicatatkan dan kini dalam bulan Jun, kes harian terendah pernah
dicatatkan bawah 100 kes.

Negara yang dihuni seramai 9.8 juta orang itu sudah memvaksin separuh daripada
penduduknya. Oleh itu, pada 21 Mei lalu, Perdana Menteri Hungary, Viktor Orban
mengumumkan sebahagian besar sekatan ditarik balik termasuklah pemakaian pelitup muka
di tempat awam.

Serentak dengan itu, pasar raya dibuka semula, taman awam kembali boleh dilawati, orang
ramai juga bebas menjamu selera di restoran-restoran, sistem pendidikan kembali
beroperasi dan kehidupan asal sedikit demi sedikit dikembalikan.

la adalah hasil kejayaan program vaksinasi yang pantas dan rakyat Hungary menikmati
kejayaan tersebut.

Namun, pada Isnin lalu, Menteri Penyelaras Program Imunisasi Covid-19 Kebangsaan
(PICK), Khairy Jamaluddin berkata, adalah tidak adil untuk membandingkan kadar vaksinasi
di Malaysia dengan negara kaya yang membeli sejumlah besar vaksin pada peringkat awal
secara pukal.

Kata Khairy, negara Kesatuan Eropah (EU) dan Amerika Syarikat (AS) telah membolot
bekalan vaksin, menyebabkan negara lain termasuk Malaysia lambat menerima bekalan
tersebut hingga menjejaskan usaha mempercepat kadar vaksinasi kepada penduduk.

Bolot Tambah Menteri Sains, Teknologi dan Inovasi itu, Hungary misalnya, yang merupakan
sebahagian EU menggunakan kuasa beli mereka membolot vaksin lebih awal, selain kilang
mengeluarkan vaksin juga berada di Eropah.

Bagaimanapun, kenyataan Khairy dinafikan Duta EU ke Malaysia, Michalis Rokas yang
menyifatkan dakwaan tersebut adalah tidak berasas sama sekali.

Kata Rokas, segala permintaan daripada kerajaan Malaysia berhubung agihan vaksin ke
Malaysia sudah pun diluluskan tanpa masalah oleh Sekretariat EU.

Berdasarkan laporan media, Rokas berkata, EU telah meluluskan eksport kira-kira lima juta
dos vaksin Covid-19 bagi membantu Malaysia mempercepatkan PICK.

Menurut Rokas lagi, sehingga 15 Jun, sejumlah 4.87 juta dos Pfizer-BioNTech dan 560,000
dos AstraZeneca telah dihantar ke Malaysia dan ia diperoleh menerusi skim Akses Global
Vaksin Covid-19 (Covax).

Berdasarkan kedua-dua kenyataan itu, penulis lebih mempercayai kenyataan Khairy kerana
kita perlu terima hakikat itulah nasib menjadi negara kecil yang merupakan negara
pengguna. Kita hanya mampu memohon tetapi kuasa ada pada negara pengeluar.

Bertitik tolak daripada apa yang berlaku, Malaysia perlu mengambil iktibar dalam
menyiapkan diri melakukan penyelidikan untuk membangunkan vaksin sendiri pada masa
hadapan.

Kita tidak tahu mungkin ada virus yang lebih mencabar akan melanda kelak dan janganlah
pisang berbuah dua kali. Malaysia perlu lebih bersedia.

Oleh itu, usaha yang telah dilakukan Institut Kajian Perubatan (IMR) dan Universiti Putra
Malaysia (UPM) membangunkan vaksin Covid-19 perlu dilakukan dengan sebaiknya untuk
kepentingan bersama.

Penulis sendiri belum menerima vaksin dan mengharapkan dapat disuntik vaksin keluaran
negara sendiri kerana percaya dengan kehebatan saintis tempatan.

* Badruldin Zakaria ialah Timbalan Pengarang Berita Sinar Harian

Paling Terkini: Cita-cita peribadi pemimpin akan 'tewaskan' UMNO

Ada yang masih degil tak pakai pelitup muka: Polis

[ RENCRROME - ) MELAKA - Polis Melaka kecewa dengan sikap segelintir individu di negeri ini yang
S’ P masih memandang ringan pemakaian pelitup mula apabila tujuh daripada...

PGAS8 arah pegawai, anggota pakai dua lapis pelitup muka

N 7ELUS & TULU:
s,nar PASIR MAS - Setiap pegawai dan anggota Batalion Ke-8 Pasukan Gerakan Am
A Harian (PGAB8) telah diarahkan supaya memakai dua lapis pelitup muka dan sarung tangan...

Lelaki gelang 'pink' isi minyak kereta dikenal pasti

TELUS & TULU
s,nar BENTONG - Polis telah mengenal pasti seorang lelaki yang memakai gelang
Harian berwarna merah jambu dirakam sedang mengisi minyak di sebuah stesen minyak di...

Lelaki dikompaun 'berbual' tidak pakai pelitup muka

N 7ELUS & TULU:
s,nar KOTA BHARU - Seorang lelaki berusia 58 tahun dikenakan kompaun kerana
. melanggar prosedur operasi standard (SOP) ketika berbual dengan seorang...

Tiga direman kes rasuah projek pelitup muka bernilai RM9

s. TELUS & TULU: juta
’na KUALA TERENGGANU - Mahkamah Majistret di sini pada Selasa membenarkan tiga

siartariancommy [Pl . . . .
individu termasuk dua pengarah syarikat dan seorang penjawat awam direman...

Google Doodle rai Dr Wu Lien Teh, lelaki di sebalik pelitup

s i TELUS & TULUX mUka
‘ la‘ KUALA LUMPUR - Enjin carian Google Doodle pada Rabu memaparkan ahli

sinarbariancommy — [Hi@IPEI
epidemiologi Cina-Malaysia, mendiang Dr Wu Lien Teh yang dikenali sebagai

pencipta...

